
autor de «in vino veritas»

«A literatura é a ferramenta para
falar do mundo»

O escritor vigués Francisco Castro (1966) é un dos convicados á Praza dos
Libros de Carballo, onde presenta hoxe a súa última novela, In vino veritas,
ás oito e media da tarde.

-¿Que supón para vostede participar na Praza dos Libros?

-Estou moi contento. É un referente do verán cultural e literario galego, e
faime moita ilusión que me convidaran.

-¿Que opina sobre esta feira literaria?

-É un certame a imitar, está cheo de actividades, nun concello que é exemplar
no seu apoio á cultura galega.

-Revélenos algo do seu último libro...

-É unha novela furiosa, escrita dende a rabia. Baixo a apariencia dunha trama
policial hai unha crítica social. Eu concibo a literatura sobre todo como unha
ferramenta para falar do mundo, e hoxe en día, falar do meu mundo sería
falar do telelixo.

-«In vino veritas», ¿por que ese título?

-O protagonista é un detective que ten que atopar a un famoso bodegueiro, e
a súa muller está recibindo fotos do seu home en situacións sadomasoquistas.
O mundo do viño é o marco no que se ambienta a novela.

-¿Está tendo unha boa acollida?

-De momento semella que si. Tivo un arranque comercial moi bo, e todas as
críticas foron moi positivas. Os lectores coinciden no poder de enganche que
ten.

-¿A lectura está en crise?

-Si, dende o momento en que Belén Esteban está catro horas ao día na
televisión. Lese probablemente máis ca nunca, pero non tanto como
necesitaríamos.

francisco castro autor de «in vino veritas»

Francisco Castro. Óscar Vázquez

